
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR  DHËNIE AUTORIZIMI PËR NDRYSHIMIN E VENDNDODHJES SË QENDRAVE TË VOTIMIT NR 3304 DHE 33041, QARKU BERAT, PËR ZGJEDHJET PËR ORGANET E QEVERISJES VENDORE TË DATËS 21.06.2015

Komisioni Qendror i Zgjedhjeve, në mbledhjen e datës 20.06.2015, me pjesëmarrjen e: 

Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                       Anëtare

Gëzim

VELESHNJA-


Anëtar

Hysen

OSMANAJ-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për dhënien e autorizimit për ndryshimin dhe caktimin e vendndodhjes të qendrave të votimit nr 3304 dhe 33041, për zgjedhjet për Kuvend, të datës 21 qershor 2015.
BAZË  LIGJORE: 
Neni 23, pika 1, germa "a", të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar. 

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V Ë R E N: 

Vendndodhja e qendrës së votimit nuk mund të ndryshojë në 40 ditët e fundit para datës së zgjedhjeve, përveç rasteve të parashikuara në nenin 62, pika 4, të Kodit Zgjedhor. Në këto raste, ndryshimi autorizohet nga KQZ-ja. Bashkia Berat dhe  Prefekti i Qarkut Berat, kërkojnë dhënien e autorizimit për caktimin e vendodhjes së QV nr. 3304 dhe 33041 në shkollën “Ajet Xhindole”. Ky ndryshim kërkohet për shkakun se ambulanca ku është vendodhja e këtyre QV-ve, ka ambjente të vogla, të papërshtatshme për zhvillimin e procesit të votimit. Shkolla “Ajet Xhindole” është vetëm 5 m larg ambulancës. 
                                   PËR KËTO ARSYE

Bazuar në nenin 23, pika 1, germa "a",  nenin  93, pika 2, germa “a” dhe  pika 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, nenin 5 të Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve,
V E N D O S I :

1. Të japë autorizimin për ndryshimin e vendndodhjes së qendrave të  votimit nr. 3304, nr. 33041, duke caktuar vendodhjen e tyre në shkollën “Ajet Xhindole”. 
2. Kryetari i Njësisë së Qeverisjes Vendore të afishojë menjëherë listat e zgjedhësve në vendodhjet e qendrave të votimit, të caktuara me këtë vendim.

3.  Kryetari i Njësisë së Qeverisjes Vendore të rinjoftojnë menjëherë zgjedhësit, për adresën e re të qendrave të votimit.

4. Ky vendim hyn ne fuqi menjëherë.

 Nr. 717 i Vendimit
         Data  20.06.2015
       Ora 19.00 e Vendimit

Për dhënie autorizimi për ndryshimin e vendndodhjes së qendrave të votimit nr. 3304 dhe 33041, për zgjedhjet për Organet e Qeverisjes Vendore të datës 21 Qershor 2015

